
УДК 351 
Сейлхан  Айгүл Қауатайқызы  

Филология ғылымдарының кандидаты, филиал доценті 
ҚР Президенті жанындағы мемлекеттік басқару академиясының ШҚО бойынша 

филиалы, Өскемен қаласы, Қазақстан 
 

МЕМЛЕКЕТТІК ҚЫЗМЕТШІНІҢ ТРАНСФОРМАЦИЯЛЫҚ  

КӨШБАСШЫЛЫҚ ҚҰЗЫРЕТІ 
 

Түйін. Мақала мемлекеттік қызметшілердің көшбасшылық құзыретін дамытуға 

арналған. Мемлекеттік қызметшінің тұлғалық кәсіби болмысын жетілдіруде 

трансформациялық көшбасшылар жоғары интеллект, мотивация, концепция құру, тәлімгер 

болу сынды ерекше әрекеттерімен өз қызметін байланыстыру қажет. Бүгінгі мемлекеттік 

қызметшілердің трансформациялық көшбасшылыққа тән іс-әрекеттерін бақылауға арналған 

зерттеушілік жұмыстардың қорытындысы мақалада баяндалған. 

Аннотация. Статья посвящена развитию лидерской компетентности государственных 
служащих. В совершенствовании личностной и профессиональной деятельности 
государственного служащего трансформационные лидеры должны связывать свою 
деятельность со специальными видами деятельности, такими как высокий интеллект, 
мотивация, создание концепций и наставничество. В статье представлены результаты 
экспериментальных работ по мониторингу действий современных государственных 
служащих, характерных для трансформационного лидерства. 

Abstract.  The article is devoted to the development of leadership competence of civil 
servants. In improving the personal and professional performance of a public servant, 
transformational leaders must link their activities with special activities such as high intelligence, 
motivation, concept creation and mentoring. The article presents the results of experimental work 
on monitoring the actions of modern civil servants, characteristic of transformational leadership. 

Мемлекеттік қызметте мемлекеттік қызметшінің тұлғалық-кәсіби болмысын жетілдіру 
жоғары жауапкершілікті талап етеді. Бұл құбылыс адам бойындағы бірнеше қасиеттерді қамти 
отырып, мемлекеттік қызметшінің күнделікті өмірдегі құқықтық сауаттылығынан басталып, 
қоғамға қызмет ету мақтанышын қалыптастыруға дейінгі қызметтік жолымен жалғасын 
табады. Бұл жолда мемлекеттік қызметшінің кәсіби болмысын жетілдіруде 5 негізгі 
қасиеттерді (құқық білгірі, өз ісінің шебері, мінез-құлық үлгісі, халықтың қызметшісі және 
көшбасшы) атап өткен жөн. «Осы бес қасиет мемлекеттік қызметшінің саналы түрде 
жаңғыруына ықпал етіп, өз жұмысының зияткерлік, кәсіби, әдептілік аспектілерінің үйлесімді 
коллаборациясына бағытталған, олардың ұстанымдары мен құндылықтарын, қоғамның 
сұранысына жауап бере алатын мақсатты дағдыларын жүйелеуге қатысты мақсатты 
қадамдарды қалыптастырады» [1.1].    

Қай заманда болмасын, мемлекет пен халық арасындағы өзара сенімді 
қалыптастыруға негіз болған мемлекеттік қызметшінің күнделікті өмірдегі қоңыр тіршілігі – екі 
дария арасындағы алтын көпір іспетті.  Бүгінде елді басқарудың жаңа мәдениеті «Ең алдымен 

адамдар» қағидатына негізделген. Бұл қағидат бірқатар құқықтық-нормативтік құжаттарға 
өзгеріс алып келумен қатар, мемлекеттік қызметшілірдің қызметтегі мінез-құлқына, кәсіби 
болмысына өзгеріс жасауына да түрткі болды. Бұл әрекеттер адам бойындағы жауапкершілік, 
ар-ұждан, өзгерістерге бейім болу, көшбасшылық сынды жақсы қасиеттермен көрініс табады. 

Мемлекеттік қызметшінің тұлғалық болмысын қалыптастыруда көшбасшылықтың 
орны ерекше. Көшбасшылық - ерекше жуапкершілікті талап ететін, бір мақсатқа 
ұмтылдыратын, маңайындағы адамдарды жаңалыққа жетелейтін ерекше қасиет пен 
әрекеттің бірі.   

Заманның ағымына қарай көшбасшылықтың да бірнеше түрі бар. Көшбасшылық кейбір 
адамдарда туабітті қасиет ретінде танылса, ендібірі тағайындалған көшбасшылықтың 
жетегінде қызмет етеді. Біз осы мақалада трансформациялық көшбасшылықтың қыр-сыры 
туралы сөз етеміз.  

Трансформациялық көшбасшылық - кәсіпорындар мен ұйымдарда кеңінен 
қолданылатын көшбасшылықтың ең тиімді түрлерінің бірі болып табылады. 
Трансформациялық көшбасшылар шабыттандырады және үлкен мақсаттарға жету үшін жеке 
адамдардан үлкен топтарға дейін барлық деңгейлерде оң өзгерістер жасай алады [2]. Аталған 
көшбасшылықтың артықшылықтары:  

• көшбасшы үнемі жаңа идеялар ойлап, оларды дамытуға ықпал етеді; 
• өз командасын үнемі  ынталандырып отырады; 
• қысқа мерзімді көзқарас пен ұзақ мерзімді мақсаттар арасындағы тепе-теңдікті 

қамтамасыз етіп отырады; 
• командадағы сенімділікті қалыптастырады; 
• командадағы адалдық, жауапкершілік сынды жақсы қасиеттерді бағалап, жоғары 

эмоционалды интеллектіге (EQ) назар аударады. 
Бір байқағанымыз, трансформациялық көшбасшы жанына ізбасарлар ертіп жүреді. Ол 

оның көпшіл мінезін танытады. Ұйымдағы елеулі өзгерістердің қалай бастамашысы болып 
оны дамытқанын және жүзеге асыра алатынын үнемі ізбасарларымен бөліседі.  
Ізбасарларына молырақ мүмкіндік беріп, оларды өзгерістер жағдайында тәрбиелеуді мақсат 
тұтады. Ол адамдардың сана-сезімін арттырып, олардың өзгелер үшін өз мүддесі аясынан 
шығуына ықпал етуге тырысады. Бұл әрекеттер жүзеге асқан ортада қызметкерлер жаңа 
дүниелерді еркін талқылап және оны байқап көру үшін өзін дербес әрі рухани құндылытарды 
сезінген қызметкер ретінде өзін таниды.   

Енді командадағы игілікті істердің жасалуына ұйытқы болатын трансформациялық 
көшбасшының жеке қасиеттеріне тоқталайық:   

Көшбасшылар үшін аса маңызды тұлғалық қасиет – көпшілдік. Көпшілдік – 
көшбасшының жағымды әлеуметтік қарым-қатынас құруға икемділігін көрсетеді. Болмысы 
тұрғысынан көпшіл көшбасшылар жылы шырайлы, елгезек, ілтипатты, әдепті және биязы 
келеді. Олар өзге жұрттың қажеттіліктерін жақсы түсініп, қамын ойлайды. Көпшіл 
көшбасшының бойында тұлғааралық қарым-қатынас құру дағдысы бар және ізбасарларымен 
серіктестік байланысты мықтап орнатады. 

Тағы бір жақсы қасиет- жұртшылықпен жұмыс істей білу, клиентке бағытталу қабілеті. 
Бұл әрекетті кейде «адами машық» [3,223] деп те атайды. Адами машық - ұйымның 
мақсаттарына қол жеткізу үшін көшбасшыға ізбасарлармен, әріптестермен және 
басшылықпен тиімді жұмыс істеуге көмектесетін қабілет. Аталған қабілеттің үлкен 
адамгершілікке жол ашатыны туралы зерттеуші Шыңғыс Мұқан өз еңбегінде «Лидерлік деген 
қасиет емес, ол – әрекет. Біздің елде ара-тұра құдыққа балалар түсіп кетіп, майып болып, мерт 
болып жатады. Балалар құламай тұрғанда, ол құдықтың қасынан әрі-бері талай адам өтеді. 
Құдықтың қақпағының жоқ екенін байқаған адам ерінбей тоқтап, бірден тиісті орындарға 
хабарласып, олар келгенше күтіп тұрып, құдықтың беті жабылғанша басы-қасында жүрсе, ол 

нағыз – лидер. Бәлкім, сіз биік қызметтің иесі емес, қарапайым адам боларсыз, бірақ сіз тап 
сол жерде лидерлік таныттыңыз. Екіншіден, лидерлік – жауапкершілік. Үшіншіден, ол – 
қателікті мойындау, кешірім сұрау мәдениеті»,-деп көрсетеді [4,15]. Автордың пікірі 
көшбасшының барлық әрекеттері адамдыққа тән болуы керек деген ойға жетелейді. 
Ойымызды қорытындылай келсек, көшбасшының адами машықтары дегеніміз – «өз 
жұмысыңмен айналысып жатқан тұста басқалармен де тіл табыса білу қабілеті» [3,224]. 
Ағылшын ғалымы Питер Нортхаус өзінің «Көшбасшылық» еңбегінде трансформациялық 
көшбасшының «концепция құру» деген жақсы әрекетін мысал етеді. «Концепция құру – 
трансформациялық көшбасшыларға тән қалыпты жағдай. Ол ұйымдағы әртүрлі адамдар мен 
топтардың ұжымдық мүддесінен туындайды.  

Концепция – трансформациялық көшбасшылықтың басты нысанасы. Негізінде, 
көшбасшы мен ұйымға ұйымның қайда бағыт алып бара жатқаны жайында концептуалды 
карта ұсынады; сондай-ақ ұйымның бірегейлігіне маңыз беріп, оны айқындайды. Бұдан 
бөлек, концепция ізбасарларға ұйым ішіндегі бірегейлік пен өзіне тән тиімділік үрдісін береді 
[3, 231]. 

Бүгінде мемлекеттік аппараттың сапалы әрі тиімді жұмысы ең әуелі басқару жүйесінде 
қызмет ететін мамандарға байланысты. Осы тұрғыдан алғанда олардың бойындағы 
көшбасшыға тән қасиеттерді дамыту маңызды саналады. Мемлекеттік қызметтегі азаматтар 
тікелей қызметтеріне байланысты алға қойған мақсаттарды жүзеге асыруда күнделікті өмірде 
елене бермейтін адами  және этикалық құндылықтарды ескере отырып, жай ғана көшбасшы 
болу емес, шешім қабылдауда үлкен жауапкершілікті сезіне отырып шешім қабылдайтын, 
өзгерістерді еңсере білетін трансформациялық көшбасшы болуы керек. Өйткені мемлекеттік 
қызметкердің өзгерістерді басқара білетін көшбасшылығы халықтың келешегіне өте зор 
ықпал етеді.  

Мысалы, төмендегі сауалнаманы (Кесте1) басшылықта қызмет ететін  мемлекеттік 
қызметшілер арасында жүргізіп, көшбасшылықтың 3 түрі бойынша ұпайларға сай жауаптарды 
сараладық.  

Кесте. 1 

Трансформациялық көшбасшылық стильдері 

Идеалдандырылған ықпал 
(белгілері): 

Мен топтың игілігі үшін өз мүддемнен бас тартамын 0 1 2 3 4 

Идеалдандырылған 
ықпал(мінез-құлық): 

Мен шешімдердің моральдық және этикалық 
салдары жайында ойланамын 

0 1 2 3 4 

Шабыттандыратын 
мотивация: 

Мен болашақ жайында оптимистік көңіл күй- мен 
айтамын. 

0 1 2 3 4 

Интеллектуалдық 
ынталандыру: 

Мен басты тұжырымдардың орынды екеніне  көз 
жеткізу үшін бірнеше мәрте ой елегінен өткіземін. 

0 1 2 3 4 

Жекелеген мүддені ескеру: Мен өзге адамның күшті тұсын дамытуға көмек 
беремін. 

0 1 2 3 4 

Транзакциялық көшбасшылық стильдері 

Шартты сыйақы: 
 

Мақсатқа жеткен кезде мен ізбасарымның қолынан 
не келетінін, не күтуге болатынын анық айтамын 

0 1 2 3 4 
 

Ерекшеліктер бойынша 
басқару(Актив форма): 

Мен барлық қателікті қадағалап отырамын. 0 1 2 3 4 
 

Пассив/Жабық көшбасшылық стильдері 

Ерекшеліктер бойынша 
басқару (Пассив форма): 

Мен әрекет етерден бұрын әлдененің 
жоспардағыдай орындалмағанын күтемін. 

0 1 2 3 4 
  

Мен шешім қабылдаудан қашқақтаймын. 0 1 2 3 4 

Сауалнамаға қатысқан 25 респондеттің арасынан (сурет 1) трансформациялық 
көшбасшылық стиліне  тән ішінара 8 адамды ғана байқадық. 13 респондент транзакциялық 
стильге жақын қызметін көрсетті. 4 жауапта жабық көшбасшылықтың стилі анықталды. 

Сурет 1 

 
 
Зерттеуді жалғастыру барысында мемлекеттік қызметшілердің трансформациялық 

көшбасшылыққа тән іс-әрекетін бақылауға арналған жұмыстармен жалғастырдық. Тренингтік 
жаттығуға қатысқан 27 тыңдаушының (басшылар) нәтижесін саралай келе (сурет 2), 
трансформациялық көшбасылыққа тән дағдыларды дамытуға бағытталған жаттығу 
жұмыстарына көп көңіл бөлу керектігі туралы өзімізге ой түйдік. 

 
Сурет 2   

 
 
Бұдан шығатын қорытынды, сауалнама нәтижесі трансформациялық көшбасшылыққа 

тән дағдыларды дамыту қажеттігін көрсетті. Соның ішінде басшылардың өзгелерге үлгі болу, 
өзін-өзі дамыту, шабытпен жұмыс істеу сынды дағдыларының төмендігі күнделікті еңбек 
үрдісіне кері әсерін тигізетіні туралы ақпарат расталды. Зерттеу жұмысының нәтижесінде 
трансформациялық көшбасшылыққа тән қасиеттер мен дағдыларды дамытуға қажетті ой-
пікірімізді былайша түйіндедік:  

Ең алдымен, қандай жағдай болмасын, қызметкерлермен ашық пікірде, ашық 
көзқарста болыңыз! 

Екіншіден, команда мүшелерін жете зерттеп, олардың болмысындағы жақсы 
қасиеттерді дамыту қажет. Кейбірінде ол қасиеттер жасырылған. Сол қасиеттерді оятуға 
трансформциялық көшбасшы ат салысуы керек. 

Үшіншіден, кез-келген істің басы жақсы көңіл-күймен басталып, команданы 
шабыттандыратын әрекеттерді ұйымдастыра білу керек. 

Төртіншіден, аталған істердің бәрінде көшбасшы өз ізбасарларымен жұдырықтай 
жұмылып, жақсы істердің басында белсенділік танытуы керек.Белсенділікте жауапкершілікті 
алға қою керек.  

Сауалнама нәтижесі

жабық көшбасшылық4 трансформациялық 8 транзакциялық 13

0 20 40 60 80

мақсатқа жетуде үлгі көрсету
процеске дем беру

өзгелердің әрекет етуіне мүмкіндік жасау
шабытпен жұмыс істеу

жекелеген мүддені ескеру
өзін-өзі дамыту
жауапкершілік

Мемлекеттік қызметшілердің трансформациялық 
көшбасшылыққа тән іс-әрекеттерін бақылаудың нәтижесі 

Қорыта келе, трансформациялық көшбасшы өзінің қабілеттерін, күшті және әлсіз 
жақтарын біледі, бұл оған көптеген жаңа дағдыларды үйренуге, жетілдіруге және жеке даму 
мүмкіндіктерін пайдалануға көмектеседі. Бір сөзбен айтқанда трансформациялық 
көшбасшыларды еліктеуге тұрарлық үлгі, ұйымның айқын концепциясын жасап, оны 
қалыптастыра алатын, ізбасарлардың табысқа жетуіне мүмкіндік беретін, өзгелерді өзіне 
сендіретіндей әрекет ететін және ұйым өміріне мән-мағына беретін реформаторлар деуге 
болады. Мемлекеттік қызметшілердің кәсібилігі мен тұлғалық болмысын жетілдіруде 
трансформациялық көшбасшылықтың маңызы қашан да арта бермек.  Трансформациялық 
көшбасшылық көркем мінез, ар-намыс, адамшылық сияқты жақсы қасиеттер арқылы үлкен 
тәжірибемен жылдар жетегінде де қалыптасады. 

